
 

 

Захирлын  2023 оны 03 сарын 

06-ны өдрийн А/13 тоот тушаалын 

1-р хавсралт 

 

ӨВӨРХАНГАЙ АЙМАГ ДАХЬ ПОЛИТЕХНИК КОЛЛЕЖИЙН БАГШИЙН АЖЛЫГ ТӨЛӨВЛӨХ, ҮНЭЛЭХ, ДҮГНЭХ БАГЦ 

ЦАГААР ТООЦОХ ЖУРАМ 

Нэг. Нийтлэг үндэслэл 

1.1. Өвөрхангай аймаг дахь Политехник коллежийн багш, сургалтын албаны дарга менежер/, сургалт хариуцсан арга зүйч /цаашид багш 

гэх/-ийн сургалтын ажлыг багц цагаар тооцохтой холбогдсон харилцааг зохицуулахад энэхүү журмыг баримтална. 

1.2. Багшийн ажил нь Боловсролын тухай, Мэргэжлийн боловсрол, сургалтын тухай хуульд заасан багшийн үүргийн хүрээнд багшийн ажлын 

байрны тодорхойлолтоор тодорхойлогдох бөгөөд багц цаг нь сургалтын цагийн жилийн ачаалал, цалин, нэмэгдэл хөлс тооцох үндэслэл 

болно. 

1.3. Багц цаг нь багшийн ажлын байрны тодорхойлолт, албан тушаалын зэрэглэл ба ур чадварын түвшин, ажлын үнэлгээтэй харилцан 

уялдаатай байна. 

1.4. Багш нь үндсэн ажлаас гадна нэмэлт ажил гүйцэтгэж болно. 

1.5. Мэргэжлийн болон техникийн боловсролын сургалтын байгууллагын хичээлийн нэг цаг /цаашид “цаг” гэх/-ийн хэмжээ нь 40 минут байх 

бөгөөд хоёр цагийн хичээлийг дунд нь завсарлагагүйгээр 80 минутад багтаан явуулахаар сургуулийн хичээлийн хуваарьт тусгана. 

1.6. Мэргэжлийн боловсрол сургалтын хичээлийн нэг улирлын  үргэлжлэх хугацаа 18 долоо хоногоос ихгүй, техникийн боловсрол олгох 

шаталсан сургалтын хичээлийн нэг улирлын үргэлжлах хугацаа 16 долоо хоногоос багагүй байна. Хичээлийн жил нь 2 улирлаас тогтоно. 

1.7. Багшийн албан тушаалын зэрэглэл нь тухайн багшийн жилд гүйцэтгэх танхимын ба танхимын бус цагийн хамаарал, 1 багцад ногдох 

хөлсийг ялгавартай тогтоох үндэслэл болно. 

1.8. Үндсэн цалин ба нэг цагийн үнэлгээ харилцан хамааралгүй байна. 

1.9. Сургууль дээрх дадлагын сургалтын нэг ээлжинд хичээллэх суралцагчдын тоо 15-аас ихгүй байна. 

Хоёр. Багшийн сургалтын ажлын ачааллыг тогтоох, тооцох 

2.1. Мэргэжлийн онолын болон дадлагын, ерөнхий эрдмийн багшийн жилийн сургалтын цагийн ачаалал нь 20 багц цаг байна. 

2.2. Багшийн сургалтын цаг нь танхимын ба танхимын бус багц цагаас бүрдэнэ. 

2.3. Танхимын сургалтын багц цагт онол /лекц, семинар/, лаборатори, сургууль дээрх дадлага, үйлдвэрлэлийн болон төгсөлтийн өмнөх 

дадлагыг хамруулна. 

2.4. Танхимын бус сургалтын багц цагт шалгалт, шүүлэг, давтлага, сургалтын төлөвлөгөө стандарт, чадамжид суурилсан хөтөлбөр шинээр 

боловсруулах, боловсронгуй болгох, диплом, курсийн ажил, сорилын шалгалт, график тооцооны ажил, анги танхим удирдах, сургалтын 

үйл ажиллагааг дэмжсэн бүтээлч ажил, багшийн мэргэжлээрээ өсөн дэвжих, эрдэм шинжилгээний илтгэл, судалгаа арга зүй, суралцагчдыг  

төлөвшүүлж  хөгжүүлэх  ажил, урлаг соёл спортын арга хэмжээ, оюутан багш нарын болон олон улс, улс, аймаг, бүсийн хэмжээнд 

олимпиад, эрдэм шинжилгээний  бага  хурлын илтгэл зохион байгуулах, оролцох, түншлэгч байгууллагатай харилцах гэх мэтийг 

хамруулж тооцно. 

2.5. Мэргэжлийн боловсрол олгох сургалтын танхимын сургалтын онол, семинар, лаборатори, сургууль дээрх дадлагын 36 цагийн бодит 



 

 

гүйцэтгэлийг, үйлдвэрлэлтэй танилцах дадлага, үйлдвэрлэлийн ба төгсөлтийн өмнөх дадлагын 72 цагийн бодит гүйцэтгэлийг, танхимын 

бус сургалтын цагийн 72 цагийн гүйцэтгэлийг тус тус нэг багц цаг гэж тооцно. 

2.6. Техникийн боловсрол олгох сургалтын танхимын сургалтын лекцийн 16 цаг, семинарын 32 цаг, дадлагын 48 цагийн гүйцэтгэлийг тус тус 

1 (нэг) багц цаг гэж тооцно. 

2.7. Багшийн сургалтын ажлын ачааллыг тооцож үнэлэхдээ танхимын болон танхимын бус сургалтын багц цагийг хооронд нь шилжүүлж 

тооцохгүй. 

2.8. Үйлдвэрлэл дээрх дадлагын хугацаа нь 9 долоо хоног байна. 

2.9. Мэргэжлийн боловсрол, сургалтын байгууллагын мэргэжлийн багш нь ур чадварын хувьд мастер  багш,  ахлах  багш,  багш,  дадлагажигч  

багш  гэсэн 4, ерөнхий эрдмийн багш нь ахлах багш, багш, дадлагажигч багш гэсэн 3 түвшинтэй байна. 

2.10. Багшийн жилийн сургалтын танхимын болон танхимын бус багц цагийн ачааллыг ур чадварын түвшингээс хамааруулан дараах хүснэгтэд 

зааснаар дагаж мөрдөнө. 
Багшийн ур чадварын түвшин, багц цаг 

 

 

№ 

 

Багшийн ур 

чадварын түвшин 

Танхимын сургалтын багц цаг Танхимын бус сургалтын багц цаг 

Эзлэх хувь Жилийн ачааллын багц цаг Эзлэх хувь Жилийн ачааллын багц цаг 

1 Мастер багш 80% 16 20% 4 

2 Ахлах багш 85% 17 15% 3 

3 Багш 90% 18 10% 2 

4 
Дадлагажигч багш 

95% 19 5% 1 

2.11.  Сургуулийн захирал, сургалтын менежер, арга зүйч-багш нар хичээл заасан  тохиолдолд  нийт заах багц цагийн хэмжээ хагас жилд 5 багц 

цаг буюу жилд 10 багц  цагаас хэтрэхгүй байна 

2.12. Танхимын ба танхимын бус багц цагийн үнэлгээ ижил байна. 

2.13. Багшийн ур чадварын түвшингээс хамааран нэг багц цагийн үнэлгээ нь ялгавартай байх ба мөрдөгдөж буй хөдөлмөрийн хөлсний доод 

хэмжээний дараах хувьд харгалзуулна. Хөдөлмөрийн хөлсний доод хэмжээ өөрчлөгдсөн тухай бүрт нэг багц цагийн үнэлгээг шинэчлэн 

тогтооно. 

 

№ 
Албан тушаалын зэрэглэл 

Хөдөлмөрийн хөлсний доод хэмжээнд 

харгалзах хувь 

 

Мөнгөн дүн /төгрөгөөр/ 

1 Дадлагажигч 65% 357.500 

2 Багш 75% 412.500 

3 Ахлах багш 85% 467.500 

4 Мастер багш 95% 522.500 

 

Гурав. Танхимын бус багц цагийн тооцох 

3.1. Танхимын бус сургалтын цаг нь багшийн ур чадварын түвшингээс хамаарч 

жилийн цагийн ачааллын 5-20 хүртэл хувь байх бодит баримтад үндэслэн тооцно. 



 

 

3.2. Танхимын бус сургалтаас давуулан гүйцэтгэж байгаа багц цаг нь багшийн ажлын нэмэгдэл хөлс болж тооцогдоно. 

3.3. Танхимын бус сургалттай холбоотой бусад ажлуудын жагсаалтыг хавсралтад зааснаар тооцно.  

3.4. Сургалтын албаны менежер, арга зүйч-багш нар багц цаг хянах үед тухайн тооцогдсон ажил үйлчилгээ нь хангалтгүй, нотлох баримт дутуу,  

танхимын бус сургалтын багц цагт хамаарах ажлын жагсаалтад хамаарахгүй ажил үйлчилгээг хасч тооцно. 

3.5. Танхимын бус сургалтын багц цагт хамаарах ажил үйлчилгээг бүрэн хангалттай хийсэн тохиолдолд тооцно. Тухайн ажил үйлчилгээ нь 

бүрэн хангалттай биш, дутуу, зөрчилтэй бол хэсэгчлэн тооцохгүй. 

3.6. Курсийн болон график тооцооны ажил, дипломын төсөл удирдсан байх ажил үйлчилгээг суралцагч амжилттай үнэлэгдсэн тохиолдолд тооцно. 

Дөрөв. Бусад 

4.1. Мэргэжлийн болон техникийн, бүрэн дунд боловсролын төгсөлтийн шалгалтын комиссын гишүүний цагийн гүйцэтгэл нь 50 цагаас ихгүй 

байх бөгөөд нэг цагийн хөлс нь хөдөлмөрийн хөлсний доод хэмжээний 5% буюу 

27.500 төгрөг байна. 

4.2. Мэргэжлийн болон техникийн бүрэн дунд боловсролын үйлдвэрлэлийн ба танилцах, төгсөлтийн дадлагын тайлан хамгаалалтын 

сургуулийн захирлын тушаалаар батлагдсан комиссын гишүүний нэг цагийн хөлс хөдөлмөрийн хөлсний доод хэмжээний 5% буюу 27.500 

төгрөг байна. 

4.3. Танхимын ба танхимын бус сургалтын багц цагийн  бодит  гүйцэтгэлийг багш  нараар  үнэн  зөв  гаргуулж,  арга  зүйч  нар  тооцож,   

сургалтын албаны менежер хянаж, сургуулийн захирлаар баталгаажуулан, санхүүд хүргүүлнэ. 

4.4. Үндсэн багшийн оронд тодорхой шалтгааны улмаас нөхөн, орлон заасан бол холбогдох багц цагийн хөлсийг нэг багц цагийн үнэлгээний 

70 хувиас ихгүй байхаар тооцож олгоно. 

4.5. Гадны багш, инженер, техникийн  ажилтныг  цагаар  ажиллуулсан тохиолдолд сургалтын ажил гүйцэтгэх гэрээ байгуулж, ажлын 

туршлагыг харгалзан нэг цагийн хөлсийг хөдөлмөрийн хөлсний доод хэмжээний 1.5-2 хүртэлх хувь /8250-11000 төгрөг/-иар тооцож 

олгоно. 

4.6. Гадны багш, инженер,  техникийн  ажилтан  үйлдвэрлэлтэй  танилцах дадлага, үйлдвэрлэлийн ба төгсөлтийн өмнөх дадлага удирдсан 

тохиолдолд үйлдвэрлэлтэй танилцах дадлага, үйлдвэрлэлийн ба төгсөлтийн өмнөх дадлагын цагийг багц цагт шилжүүлэн, цагийн хөлсийг 

нь танхимын цагаар тооцож олгоно. 

4.7. Танхимын ба танхимын бус сургалтын ажлын ногдол багц цагийг хүндэтгэх бус шалтгааны улмаас биелүүлээгүй нөхцөлд дутуу 

гүйцэтгэсэн багц цагийн хөлсийг тухайн цагт харгалзах хэмжээгээр нь багшийн цалин хөлснөөс хасаж тооцно. 

4.8. Багш албан тушаалтан үндсэн ажлаасаа бусад ажил хавсран гүйцэтгэсэн тохиолдолд жилд гүйцэтгэх багц цагийн ажлыг 20%-иар 

хорогдуулж тооцно. 

4.9. Багшийн илүү цагийн хэмжээ нийт жилд заах цагийн 40%-иас хэтрэхгүйгээр тооцож багшийн цагийг хуваарилна. 

Тав. Багшийн жилийн сургалтын цагийн ачаалал тооцох аргачлал 

5.1 1 жилийн болон 2,5 жилийн сургалттай МБСБ -ын багшийн хувьд: 36цаг - Онол, лаборатори, сургууль дээрх дадлагыг 1 багц цагийг 

гүйцээх үзүүлэлт 17 кредит - Танхимын цагт оногдох гүйцэтгэлийн дундаж 

36 цаг х 16 кредит = 576 цаг /Мастер багш-Зөвлөх/ 36 цаг х 17 кредит = 612 цаг /Ахлах багш-Тэргүүлэх/ 36 цаг х 18 кредит = 648 

цаг /Багш-Заах аргач/ 



 

 

36 цаг х 19 кредит = 684 цаг /Дадлагажигч багш/ 

648 цаг - /багшийн жилийн ачааллыг цагаар тооцсон үзүүлэлт/ 648 цаг : 36 = 18 цаг 

36 - нэг хичээлийн жилд гучин зургаан 7 долоо хоног сургалт явагддаг. 18 цаг = багшийн долоо хоногийн нормт цаг 
Багшийн ур чадварын түвшинтэй нь уялдуулан тооцвол: 

 

 

№ 

 

Багшийн ур чадварын 

түвшин 

Танхимын сургалтын багц цаг Танхимын бус сургалтын багц цаг  

1 долоо хоногийн 

цагиин норм Эзлэх хувь 
Жилийн 

ачааллын багц 

цаг 

Эзлэх хувь 
Жилийн аяааллын 

багц цаг 

1 Мастер багш 80% 16 20% 4 16 цаг 

2 Ахлах багш 85% 17 15% 3 17 цаг 

3 Багш 90% 18 10% 2 18 цаг 

4 
Дадлагажигч багш 

95% 19 5% 1 19 цаг 

5.2 1,5 жилийн болон 3 жилийн техникчийн ангид: 

Энэ ангийн хувьд сургууль дээр хичээллэх хоног 32 долоо хоног байдаг. 36 цаг х 18 багц цаг (кредит)= 648 кредит цаг 

648 цаг :32 = 20,25 цаг 

20,25 цаг = багшийн долоо хоногийн нормт цаг 

Техникийн боловсрол олгох сургалтын багшийн жилийн сургалтын цагийн ачаалал нь ур чадварын түвшингээсээ хамааран Мэргэжлийн  

боловсрол олгох сургалтын багшийн нэгэн адил байна. 


